
UVOD 
U prirodi ima mnogo materi jala koji služe za pod-

mir ivanje ljudskih potreba. Te materijale nazivamo još 
i sirovinama. One se prerađuju na razne načine. Od 
n j i h se na jpr i je prave poluproizvodi (polufabrikati), a 
od poluproizvoda izrađujemo proizvode (fabrikate). 
S tabla iz šume su sirovina za pilane, a željezna rudača 
je sirovina za industri ju željeza itd. Daske, grede i le-
tve su proizvodi pilana. Prerađena željezna rudača daje 
n a m poluproizvod -7- sirovo željezo. Od ovih polupro-
izvoda daljom (preradom dobiju se gotovi proizvodi — 
predmeti. Stolari od dasaka, koje su poluproizvodi, da-
l jom preradom, t j . piljenjem, blanjanjem, bušenjem 
rupa itd., Izrade ormare, vrata, prozore ili nešto drugo. 
Tako isto od sirovog željeza, koje je poluproizvod, izra-
đujemo, recimo, livanjem gotove predmete, napr. razne 
dijelove mašina itd: 

Iz navedenih primjera vidi se da je dug postupak 
dok se dobije od sirovine fabrikat. Postoji posebna 
nauka koja proučava t a j postupak. Ta nauka zove se 
tehnologija. Prema tome tehnologija je nauka koja 
proučava na koji se način dolazi do sirovina, preradu 
tih sirovina - u poluproizvode i proizvodnju gotovih 
predmeta ili proizvoda. Ova nas nauka upoznaje i sa 
unut rašnjom građom materijala, s njegovim tehnič-
kim, fizičkim i kemiskim osobinama, kao i sa greškama 
tog materi jala. 

Ime tehnologija dolazi od grčke riječi »techne«, što 
znači vještina i »logos« što znači nauka. 

Podjela tehnologije 
Ako se u tehnologiji govori o više vrsta raznih mar 

teri jala i proizvoda, onda se ona zove opšta tehnologija. 

Opštu tehnologiju dijelimo na dvije osnovne grupe i to 
n a : 1) mehaničku i 2) kemisku tehnologiju.. 

Mehanička tehnologija 
Ako promatramo napr imjer vrata i l i prozore na 

školskoj zgradi ili namješ ta j u kućama, vidimo da svo-
jim vanjskim izgledom nemaju nikakve sličnosti sa 
stablom u šumi. Ali je materi jal od kojega su ovi pred-
meti izrađeni u suštini isti kao i materi jal stabla. Isto 
tako od štavljene (učinjene) kože životinja, dobij amo 
kožne cipele, rukavice, torbe itd. 

U svim ovakvim primjerima suština materi je se ne 
mijenja. Zato ovakve prerade mater i ja la spadaju u me-
haničku tehnologiju. Mehanička tehnologija je dio 
tehnologije koja proučava vanjske promjene oblika ne-
kog materijala. 

Kemiska tehnologija 
Danas u svijetu kemiska industr i ja zauzima jedno 

od vrlo važnih mjes ta . Ona se pokazala vrlo korisnom u 
raznim granama industrije. Kemiskom preradom dobi-
vaju se mnogi proizvodi koji u prirodi i ne postoje. Kod 
kemiske industrije drveta je vrlo važno to što se mogu 
iskorišćavati i razni drveni otpaci. 

Kemiskom preradom iz drveta se dobiva: umje tna 
svila, papir, šećer, eksploziv, tanin, terpentin, razna 
ulja, generatorski gas itd. Iz životinjskih kostiju dobija 
se tutkalo. 

O Ovakvim i sličnim primjerima, t j . gdje se materi-
ja u svojoj suštini mijenja , bavi se kemiska tehnologija. 
Kemiska tehnologija je dio tehnologije koja proučava 
način prerade materijala kemiskim putem. Kod ovakve 
obrade pored oblika mi jen ja se i suština materije, t j . iz 
jedne materije dobivamo drugu koja je l judima više 
potrebna. 

U svijetu ima mnogo tvornica koje prerađuju drvo 
kemiskim načinom. U našoj zemlji ima nekoliko kombi-
na t a (kombinat je spoj nekoliko industr i ja) za preradu 
drveta i to u Belišću, Teslicu itd. TJ ovim kombinatima 
može se vidjeti da se n a izgled od kvalitativno slabog 

drveta može dobiti: . sirćetna kiselina, aceton (koji se 
mnogo upotrebljava u industriji boja i lakova), tanin 
itd. Tanin služi za štavljenje kože, za proizvodnju ma-
stila i dr. 

Pored pomenute podjele ( n a mehaničku i kemisku), 
opšta tehnologija se još dijeli i prema vrsti materi jala 
i proizvoda, pa prema tome imamo i posebne tehnolo-
gije za svaki materijal , napr. tehnologiju tekstila, kože, 
stakla, gume, tehnologiju drveta itd. 

Kvalitet izrađevina jednog zanatlije dobrim dije-
lom zavisi od poznavanja tehnologije materi jala sa ko-
j im radi u svojoj struci. Ako zanatli ja ne poznaje dobro 
osobine materi jala sa kojim radi, onda ga ne može sa 
sigurnošću ni upotrijebiti za izradu nekog predmeta. 
Bez poznavanja svih osobina materi jala zanatli ja ne 
može tačno odrediti od kakvog će materi jala praviti ne-
ki predmet. Ujedno on mora da vodi računa i o načinu 
izrade i Rentabilnosti posla. Zato je potrebno za svakog 
stolara da pozna tehnologiju drveta. 

